
Համաձայն §Հայաստանի Հանրապետության  բյուջետային համակարգի մասին¦ Հայաստանի Հանրապետության օրենքի 19-րդ հոդվածի 3-րդ կետի՝ Հայաստանի Հանրապետության կառավարությունը որոշում է.

1.Հայաստանի Հանրապետության ֆինանսների նախարարին` 2015 թվականի դեկտեմբերի 6-ին կայանալիք Հայաստանի Հանրապետության Սահմանադրության փոփոխությունների հանրաքվեի նախապատրաստման և անցկացման ծախսերը ֆինանսավորելու համար Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2015 թվականին հատկացնել.

1)Հայաստանի Հանրապետության Կենտրոնական ընտրական  հանձնաժողովին՝ 

1,576,209.5 հազ.դրամ:  

2)Հայաստանի Հանրապետության կառավարությանն առընթեր Հայաստանի Հանրապետության ոստիկանությանը՝  210,550.4 հազ. դրամ:  

2.Առաջարկել  Հայաստանի Հանրապետության Կենտրոնական ընտրական հանձնաժողովի նախագահին` կենտրոնական, ընտրատարածքային և տեղամասային ընտրական հանձնաժողովների   ֆինանսավորումը կատարել նախահաշվին համապատասխան` համաձայն սույն որոշման N 1,2,3,4 հավելվածների:


3.Հայաստանի Հանրապետության ոստիկանության պետին` ընտրողների ցուցակների կազմման, վարման և  ընտրողների ծանուցագրերի տպագրման, առաքման ֆինանսավորումը կատարել նախահաշվին համապատասխան` համաձայն սույն որոշման N 5 հավելվածի:

         4.Հաստատել Հայաստանի Հանրապետության կենտրոնական ընտրական հանձնաժողովի կողմից Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2015 թվականին նախատեսված միջոցների հաշվին վարկային քարտային հաշիվներով շրջանառվող միջոցների չափաքանակները համաձայն սույն որոշման N 6 հավելվածի:

5.Հայաստանի Հանրապետության կառավարության 2014 թվականի դեկտեմբերի 18-ի §Հայաստանի Հանրապետության 2015 թվականի պետական բյուջեյի կատարումն ապահովող միջոցառումների մասին¦ N 1515-Ն որոշման NN 11 և 12 հավելվածներում կատարել լրացումներ` համաձայն սույն որոշման NN 7,8 և 9 հավելվածների:  


6.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
